
MINDA PEMBACA KOMENTAR AGAMA SASTERA KOLUMNIS LAIN-LAIN (RENCANA)

Penjawat awam ejen terbaik sampai
keperluan vaksinasi
Adnan Mat - April 11, 2021 @ 1:15pm
bhrencana@bh.com.my

Pemberian dos vaksin fasa pertama itu untuk Program Imunisasi COVID-19
Kebangsaan menyasarkan sekurang-kurangnya 500,000 petugas barisan hadapan

menerima suntikan vaksin menjelang bulan ini. - NSTP/Azhar Ramli

SEHINGGA 6 April lalu, Kementerian Kesihatan (KKM) memaklumkan
862,445 dos vaksin COVID-19 sudah diberikan kepada penerima
membabitkan 534,191 penerima dos pertama dan dos kedua (328,254).

Pemberian dos vaksin fasa pertama itu untuk Program Imunisasi COVID-
19 Kebangsaan menyasarkan sekurang-kurangnya 500,000 petugas
barisan hadapan menerima suntikan vaksin menjelang bulan ini.

Tahniah diucapkan kepada pihak terbabit, terutama Kementerian
Kesihatan (KKM) dan Kementerian Sains, Teknologi dan Inovasi (MOSTI)
atas kejayaan peringkat fasa pertama pemberian vaksin.

Walaupun menerima kritikan pelbagai pihak, terutama berkaitan
kelewatan mengagihkan vaksin, kita sebenarnya tidak tersasar daripada
jangkaan ditetapkan sebelum ini.

awam, sekali gus membuktikan golongan itu tiada masalah memberikan
kerjasama kepada kerajaan bagi memastikan usaha melawan pandemik
COVID-19 tercapai.

Bagaimanapun, kita tidak boleh terlalu dibuai dengan kejayaan fasa
pertama Program Imunisasi COVID-19 Kebangsaan kerana cabaran lebih
besar bakal dihadapi untuk fasa kedua dan ketiga memandangkan jumlah
penerima lebih ramai.

Usaha ini masih panjang dan perlu diteruskan agar hasrat kerajaan
memastikan sekurang-kurangnya 70 hingga 80 peratus rakyat divaksin
bagi mencapai status imuniti berkelompok agar sebahagian besar
masyarakat mempunyai daya tahan daripada penyebab jangkitan.

Sebenarnya penjawat awam boleh memainkan peranan signi�kan bagi
memastikan program itu berjalan mengikut tempoh ditetapkan.

Sebagai sebahagian masyarakat, 1.7 juta penjawat awam boleh menjadi
ejen berkesan kepada kerajaan, terutama meyakinkan masyarakat untuk
mendaftar untuk menerima suntikan vaksin.

Kebersamaan penjawat awam dan masyarakat dalam menyebarkan fakta
mengenai vaksin COVID-19 ini amat penting dalam melawan dakyah
bersifat mitos oleh golongan antivaksin di media sosial mahu pun di kedai
kopi.

Setiap jabatan kerajaan disarankan untuk menganjurkan lebih banyak
seminar atau program perkongsian ilmu mengenai COVID-19 dan
program imunisasi supaya penjawat awam dapat didedahkan dengan
maklumat tepat dan jelas.

Maklumat tepat dan jelas boleh digunakan penjawat awam untuk
dikongsikan kepada masyarakat, terutama ahli keluarga terdekat yang
mungkin sebelum ini tidak mengetahui fakta COVID-19 dengan jelas.

Sebagai kumpulan pelaksana kepada jentera kerajaan juga, penjawat
awam diharap tidak menyertai sebarang usaha atau terbabit dengan
golongan antivaksin, sekali gus menjejaskan usaha negara melawan
penularan COVID-19.

Walaupun kerajaan memberi jaminan tiada mana-mana pihak dipaksa
menerima vaksin COVID-19, ia bukanlah lesen untuk kita menghasut
orang ramai menolak pengambilan vaksin dengan hujah tidak tepat dan
mengelirukan.

Kepada golongan antivaksin di luar sana, mereka lebih baik berdiam diri
daripada berkongsi perkara boleh mencetuskan kegusaran awam hingga
mendedahkan risiko keselamatan kepada masyarakat.

Dari sudut pandangan agama sendiri, pakar, termasuk ahli agama
sependapat pengambilan vaksin lebih banyak membawa kebaikan
daripada mudarat sekali gus tidak bercanggah dengan Islam

daripada mudarat, sekali gus tidak bercanggah dengan Islam.

Pada masa sama, ada baiknya kerajaan mengambil langkah yang lebih
berkesan untuk menggalakkan pendaftaran vaksin COVID-19 dan tidak
terlalu bergantung kepada kaedah pendaftaran secara dalam talian.

Ketika ini, ada beberapa akses mendaftar, iaitu aplikasi MySejahtera,
laman web https://www.vaksincovid.gov.my/, talian hotline dan
pendaftaran secara manual di fasiliti kesihatan.

Bagaimanapun, promosi secara aktif dijalankan lebih tertumpu kepada
pendaftaran dalam talian yang mungkin dilihat sedikit 'kurang mesra'
dalam kalangan masyarakat umum, terutama warga emas dan golongan
'tunggu dan lihat' ini.

Ia tidak boleh dina�kan kerana ketika ini hanya 8.4 juta penduduk
mendaftar untuk mendapatkan vaksin COVID-19 dan angka itu sangat
rendah, apatah lagi kita akan memasuki fasa kedua pada 19 April ini.

Pendaftaran secara manual perlu diperkasa melalui aktiviti turun padang
oleh agensi berkaitan dan dengan kerjasama pertubuhan bukan kerajaan
(NGO) serta sukarelawan.

Kerajaan tidak boleh menunggu pada saat akhir bagi melaksanakan gerak
kerja secara all-out untuk meningkatkan pendaftaran vaksin.

Pelaksanaan program pemberian vaksin terbesar dalam sejarah negara
ini adalah usaha tidak boleh gagal kerana ia peluang terakhir untuk kita
semua menjalani kehidupan seperti biasa sebelum penularan COVID-19.

Sudah tentu vaksin terbaik ketika ini adalah diri kita sendiri dengan terus
mematuhi amalan norma baharu dalam kehidupan seharian bagi
mengawal wabak COVID-19, tetapi tahap kepatuhan masih lagi rendah.

